
مریه كی خه ریب هات گوندێ مه . ژ مێژ 
ڤه یه  من دیتیيه  كو ده راســایيبوونێن 
خه ونــان یێــن كو ده ما مرۆڤ شــیار 
دبوو مرۆڤ مه ته ل دهشتن، ل وه لاتێن 
مریان چاوا درووڤێن ئاســایی نه . لێ 
سۆسره تا وه رێ ئەڤ جارا یه كه مینە 
ئەز دبینم. د سه رێ وی یێ كوپیایی 
ده  ناڤــێ ڕوو و ســه رچاڤ تنه  بوو. 
كه ســی ئەو ناس نه دكر. ڤی ته لیسێ 
پاهــن، په لخــی و شــینومۆر وه كــه  
ته ڤه كێن مریێن ڤی گوندی، د ریه كه  
دووڤه درێژ ره  خوه  گهاندیه  ڤر. نه خوه  
ئــەو ژی ژ ڤــرە. لێ چــاوا كه س وی 
ناس ناكه؟  ئە ڤ هه فت ســه ت سالن 
هه ما ببێژه  هه موو كه سێن كو چ یێن ژ 
به ربه ریێ، چ یێن ژ خوینیتیێ، چ یێن 
ژ داو و دۆزێن عول و ئێل و ئازبه تیێ، 
چ یێن ب نه خوه شیێن سڤك و گران، 
چ یێن پشــتی ته مه نه كی درێژ و پاقژ 
ب ئەجه لا خوه ، چ یێن ژ ســه ده مێن 
كو هین ژی ئەم پێنزانن مرنه ، ئانگۆ 
هه موو مریێن گوندێ مه ، ب ئاوایه كی 
ژ ئاوایــان هه ڤدو دناســن. لێ یه كی 
بێچاڤ، بێده ڤ و ڕوو، به رسڤێ ناده ت 
پرســه كێ، بێلۆمه  به ، خوه نه  دگهێ 

خه ریبه ك ل 
گوندێ مه 

جوانمه رد

ڕه ها كیژانێ ژ مه ؟
   چاوا گهاشت ڤر، بێگلی و گاله گال، خوه  دا كێله كا گۆمه یێ ل برانیا 
گوند. شوونووشــۆپێن شــین و مۆر ل سه ر لاشێ وی وه كه  برینێن ته زه  
دخویــن. چه نــد مریێــن زارۆك ل دۆرا وی دبــن ڤــزك و ب خه به رۆك و 

تشتانۆكێن ژ ده ما خوه  لۆتكان ددن.
   "ئــه ز مــه زن ببووما، من هیچ خوه  تازی نه دكر،" هه مۆ دبێژه . د ناڤ 
دێلانگه یا هه ڤالێن خوه  ره  فیتكه كێ داڤێژه  هه وا. ڕوویێ وان وه كه  تۆزێیه .
    تاقۆیێ هه فتسالی، كو نڤشته كه  كه سك ب سه رچه نگێ وی ڤه یه ، خوه  
دبه ر وان ره  هل دكه ، "به لكی من زارۆكاتیا وی دیتبه ،" دبێژه ، "هه كه  من 
زانبوویا ئەڤ ئیسال چه ند سالن ئەز مرمه ." دوو ره  راهشت تلیكێن وی، 
د نــاڤ ئێــن خوه  ره  ده رباس كر، وه ك ب داركان بلیزه . ل جیێ كو ژێ 

وه ره  شوونا چاڤان بوو نهه ری.
   "ئاسكا كۆچه ر هه بوو ل قراخا گۆلێ. ئە م دچوون هه وشا وێ خۆخان. 
گهایه ك ژ گوهه را بلشێ تانی، ناڤێ وی نزانم،" رستۆ ب خه به ردانا خوه  
یا وه ك بایێ دبێژه . "وه ختا ویا د سه رێ مه ره ڤ ددان پۆرێ مه ره ڤ نه  
ئیشــێ گوڕ دبوو. به لكی هین ژی هه به ." كه فا ده ستێ خوه  دبه  سه رێ 
وی یێ بێپرچ و وه كه  ب ئێگر بووبه  زووكا ڤه دكشینه . زارۆكێن دن ده نگ 
ناكن. نه  ئاسكا كۆچه ر دیتبوون، ئا كو دوو ره  به تا به تا بوو و نه ما كه سی 
سالخێ وێ هلدا، نه  ژی چووبوون هه تا گوهه را بلشێ د ساخیتیا خوه  ده .
   د ناڤ ڤان زارۆكێن كو گه له كێن وان ب سال و ده وران دووری هه ڤن، 
وه كــه  خال، ئاپ و نفشــێن پڕ به ری هه ڤ ئــان د په ی هه ڤ ده نه ، كێم 
هه بێن نفشــێن هه مان ده مێ یان تایێن هه ڤ هه نه . ســه ید و ســمۆیێ 
هه ڤالێن هه ڤ ئێن زارۆكاتیێ ژی ژ وان كێم هه بانن. یه ك ژێ ب سۆركان 
چووبوو، ئێ دن د چێم ده  فه تسیبوو. بووبوون مریێن سالێ. جارنا وه ختا 
چێر و سخێفنه  خه ریب ژ زارۆكێن پێشیێن خوه  دبهیسن، متومات دبن. 
دو زارۆكێن هینێ نوو فێری لیستك و قه رقه شوونێن زارۆكێن نفشێن باڤك 
و كالكێن خوه  دبن. هلبۆقی و قه ره بالخیا وان ئا ل دۆرا وی مریێ ئەجێبا 
گران، وه ك گورمۆلا مێشێن ل دۆرا به راته یه كی، دچه  هه یا د جه م هۆلكا 

سه رێ تارێ ره  ده ردكه ڤه .
    مریێن هه ری كه ڤن ئێن گوندێ مه ، ژ بیســت باڤكێن ســالارۆیێ كو 
هینێ ساخە و ل گوندە، هه یا ده هباڤك و ده هدایكێن كو نه ڤیێن هنان ژ 

وان نها ژ گوند بار كرنه  و هنان ژ وان ئەز ناس ناكم، مســێوا ل بن ڤێ 
هۆلكێ روودنێن. د بنێ ڤێ هۆلكێ ده ، كو هه رمه له ك نزا’ ژ كه نگی ده  ب 
ره وته كی وێ یێ ته ركلێكه تی ڤه  هلاوستییه ، خالێ رزگۆ دمینه  ئەجێبمایی 

كو چاوا كه س ڤی مریێ نوو ناس ناكه .
   "گه ر نه  پێخه مبه ره ك به ، چاوا كه سه كی ڤیا تنه  گدی؟" دبێژه  و ملێن 
خوه  د سه ر سه رێ خوه  ره  دبه ، ل جیێ كو پال دایه . وه كه  مرۆڤێن وێ 

ده مێ كراسه كی سپی لێ یه . 
   ژ بــۆ كــو زارۆك به لا خوه  تێ نه دن، مه مكۆیێ به دری، كو ب یازده ه 
سالان ژ باڤێ خوه  مه زنترە، ژ ئالیه كی ده  مه قه سێ ل پۆرێ باڤێ خوه  
دخه ، یێ كو ل سه ر كه ڤره كی روونشتییه  و به ربانه كه ك ل دۆرا ستوویێ 
وی پێچایییه ، ژ ئالیێ دن ده  بانگی زارۆكان دكه  كو ژ وی ره به نی بهه ون.
     "هه رێ دنیایێ،" یه كی گۆت. "به لكی هایێ فه قیرۆ ژێ تنه  كو مریه  

ژی."
     "هه زكی ئەم با ئاپێ مه له  ‘كن برا بێ د گوهێ وی ده  بخوینه ، به لكی 
ریــا ده نگی لــێ ڤه به ،" دبێژم، لێ پێ ره  پێ ره  ل بێفاهمیا گۆتنا خوه  

دوارقلم. ئاخر كه س گوه ل من ناكه .
   "ده ســتێ خوه  نه دنێ،" فێرس دبێژه ؛ به ری كو ل راســتا ریشۆ وه ره  
كوشتن دیا من ئەو ل بال تاهتكێ پسیكێ، بلوور د ده ڤان ده ، دیتبوو. 
"به لكی ل خه ریبیێ چێبووبه . یان نا، هه كه  ل دێریش خوه دێ ئەو دابوونا 

هه لبه ت وێ یه كی ژ مه  ئەو ناس كربوونا."
      "ئاخر وی ژی ئاخا خوه  دیتیه "

      سالارێ مه زن، پێشیه كی مه  ئێ یه ك ژ بیستباڤكان، ب جلووبه رگێن 
خه فتانی، جاردن ده ســت پێدكه  به هسا وان ده مێن خوه ، به لكی ده مێن 
مه ، ئێن به رێ دكه : "وه ختا من گوند ئاڤا كر، من دگۆ ته نێتیه كه  وه كه  
وێیا تنه . ئە ز و پیركا وه  ئە تفۆ ب ته نێ، پێشی ل شكه فته كه  ل پالێ، 
دوو ره  د خانیكه كی كو مه  ب هشــكه به رێ ل وێ پشــتێ لێ كر ده ، ب 
سالان مان. چاخا كوركێ مه  یێ پێشی چێبوو ژی، هین كه س نه هاتبوو 
ور. ژ ده نگێ وه هشــان و ته یران، ئێڤاری ئاگرێ تفكا مه  تمی ڤێخســتی 
بوو و ئەم ل به ر سه رێ زارۆك دبه هدلین. نالۆهه رێ، ترسا راوران ل كوو، 
ترسا مه  ته نێ مالا باڤێ ئە تفێ بوو. ئە م دترسیان كو شۆپا مه  بگه رینن 
و ب سه ر مه  ده  بگرن هه یا شه ڤه كێ مالا رامتز، كۆچمال، ب دیارێ گوند 

كه تــن. د گوهــه را رامتز ره ، كو داویێ ناڤێ وێ وه رێ ما، ته ڤی بارێ دو 
فیــل و دو ده ڤه یــان هاتن. هه كه  ئەو رۆژه كه  دن ژی ب ده ره نگی داخلی 
گوند ببوونا، به لكی مه  لێخستانا ژ ور بچوونا ئێدی." ب هۆقهۆقا كه نه كی 
ریا شووژك شووژكی یا كالێ رامتز درترته . "لێ هه كه  من زانبوونا ئەز ئێ 
ل ڤێ دنیایێ ژی ب ته نێ بمینم،" سالارێ مه زن ده وام دكه ، "من قه ت ل 
ئا دن دێریش ئاڤا نه دكر." به ری هه ر كه سی مربوو و ل گۆر وی ب قاندی 
ته مه نه كی ده م ئاژۆتبوو هه تا كو یه ك ژ وی ئالیی هاتبوو. تو نابێژی وی 

ژی پێشی نزانبوو كو وێ وها ببه .
    "مــا كا كــێ زانبوو لۆۆۆ،" كالێ رامتز دبێژه . هه رێ، من ژی نزانبوو. 
سالارۆ ژی نزانه ، لێ ئەو ئێ ژی رۆژه كێ بمره . كا بێ نها چ دكه  ل وی 

ئالی
    "ما نه  وه رێ بوویا، ته  یێ چاوا كور و قیزێن خوه  نها ل به ر چۆكێن 
خــوه  بدیتــا،" نه ڤیه كــی وی دبێژه ، یه كی كو ژێ پیرتــر دخویێ ته ڤی 
گرێكه كه  كو به ری بمره  د به ر جێنیكا وی ده  چێبووبوو و ژ وێ چاخێ 
ده  ژێ نه چوویه ، و جڤاتێ ئیشاره ت دكه  ب ده ستان. ژ بۆ سالارێ مه زن 
ئەجێبا هه ری مه زن ل ڤی ئالیی ئەو بوو كو هه ر مریێ كو ژ دێریشا ور 
كۆچیا ڤر دكر ب جل و كراسێن جودا، هن ئاده تێن خه ریب، هن گۆتنێن 
نــوو دهــات. له وما وه ختا چاڤێ خوه  ل جڤاتــا بن هۆلكێ و قه له بالخیا 
ناڤا گوند دگه رینه ، وان شه وقه ، شاشك، كۆفی، ئەگال، كوم، كۆلۆس، 
ته مه زی، چارك، شار و كه سره وانێن جودا ئێن ل سه رێ گوندیان دبینه ، 
چاڤ ل ژن و مێرێن ســه رقۆت و ســه رڤه كری دكه ڤه ، بالا خوه  دده  وان 
شال و شالوار، ئێله ك و فیستانێن جووربجوور، گۆتنێن كو قه ت نزانه  ژ 
ده ڤێ نه فه ره كی زوڕیه تا خوه  دبهیسه  ته په كێ ل چۆكا خوه  دخه  و نزانه  
كــو كێفخــوه ش ببه  یان ل به ر بكه ڤه  كو ل ڤی ئالیی ژی ده م و ده وران 
ته نــێ وهــا تێ پیڤان. ده م و ده وران ل ڤر ره نگه كی دی ئێ نه بوون یان 
كۆچێ ناینن لێ هن ب هن ئیمكانه كه  وها ساز دكن كو بیست نفشێن مری 
ئێن دێریش هه موو جوداییێن خوه  بكن یه ، زمانه ك، ئاده ته ك، كولتووره كه  
یه كپار ژ وان ئاڤا بكن. گاڤا یه كانه  گوندیێ مه  ئێ كو ل وه لاته كی خه ریب 
زانینگه ه قه داندن و بوو ئالم ڤان تشتان ب هه ڤۆك و دانه یێن ئەجێب ژ 
جڤاتێ ره  دبێژه  هه ر كه س بێده نگ دمینه ، زۆق لێدنه ره  و گوهداری دكه . 
دیا من وی زه مانی پڕ دخوه ست كو ئەز ژی بخوینم و ببم یه كی وها زانا.

    تــم و دایــم وه خــت ب ڤان نیقاش و گوفتوگۆیێــن كو پێلێن ده م و 
ده ورانان ل هه ڤ دزیڤرینن ده رباس دبه  ل ڤر. كوشتی و كوژه رێن هه ڤ 
دوور و درێژ گڕ و جڕێن خوه  یێن به رێ داژۆن؛ ئێن كو تشتن د دلێ خوه  
ده  ڤه شارتبن، چ راست چ ده ره و، گشتووكان ئەشكه ره  دكن و داویا داوی 
هه موو نیقاشێن زارۆ و نه ڤیان تێن دگهێن مه سه له یا باپیر سالارۆ و كالێ 
رامتز. "به ری كو ئەز ب كوڕا زاڤا كه ڤم و د گوهه ركێ ره  داكه ڤم، و چاڤێ 
من ب وێ نه والا گوند كه ڤه ، من د دلێ خوه  ده  گۆت پشــت وی گیاری 
جاهنمه  به  ژی ئەز ئێ كۆچا خوه  ل ور ده ینم،" كالێ رامتز قال دكه . ئە ز 
ل كۆچا كو د تاریا شه ڤێ ده  ب سه ر ژن و مێر و پتكێ ته نێ و بێكه س 
ده  ده رتێ دفكرم. دبینم كو چاوا هه ر گاڤ نیقاش و قایشكێشانا زارۆ و 

نه ڤیان د بن په رده یا سار و تاری ئا زه مانه كی دوور ده  دته پسه .
         ل ڤێ ده را كو نه  رۆژ هه یه  نه  شــه ڤ گاله گال و پرس مســێوا 
دگه رن و دوباره  دبن. بێخه و و رازان ئەم دپێن و د ڤێ ناڤێ ره  خه له كێن 
ژیانا ب سه تان سالان ئا گوندێ مه  دگهینن هه ڤ. هه ر تم نه  هێسانە كو 
مرۆڤ ژ یه كی دو-ســێ نفش به ریا خوه  ژیانا ده ما وی ب ته مامی فاهم 
بكه . هه ر وها دژوارە كو یه كی پێشیێ مه  ژی هن تشتێن كو د ده ما وان 
ده  تنه  بوون, لێ د یا نها ده  هه نه  فاهم بكه . نفشێن د ناڤبه رێ ده  جارنا 
ب كێر تێن و ئەم دكارن هه ڤدو ل به ر خن. ئالم دبێژه  رۆژه كێ ئەم ئێ 
گشت، ب هه ر تشتێن خوه ، ببن وه ك زارۆكێن هه مان سالێ. مریێن كو 
كۆچی ده ڤه رێن دن كرنه  و ل ور مه زن بوونه  ژی نه  هندكن ل ڤر، ئەوانا 
قالا هن كه سان دكن كو ب بنیاد ژ گوندێ مه  نه  لێ ل خه ریبیێ چێبوونه  
و نه ما ب زمانێ مه  دزانن. ئە ڤانێن هانێ ژی ده ما دمرن دچن وان جیێن 
دوور، جیێن كو لێ مه زن بوونه  و ئەلمینه  زمانێ وان. ئە و ژی بهاتانان بال 
مه  كا بێ ب سه ر فه رقا ده مێ ده  ئیجار ژی ئەم ئێ چاوا ژ هه ق فه رقا 

شه ونێ ده ركه تانان.
     هه ر كو دچه  مریێن ژ گوندێ مه  كێم دبن. خوه نه  ل ور هه و وه ك 
به رێ مرن چێدبه  ئان كه ســێن كو ل گوند چێدبن نامینن؟ ڤیێ كو نوو 
هاتیه  ژی خه به ر ناده  كو مرۆڤ ژێ بپرسه . هه ری داوی، ده ما كو ئەز مرم 
و هاتم ڤی ئالی، هه فتێ مال هه بوون ل گوند. لێ نها، ل ڤر: ب قاندی 
كو د وه لاته كی مه زن ده  هلنه یێن پڕن. كه س نزانه  پشتی كو مریێ داوی 

ژی هات و كه س ل گوند نه ما وێ چ ببه . 

     ویێ سمبێله كی ته نك ل سه ر لێڤێ دیسا سه رێ خوه  خوول كریه  به ر 
گوهێ كالێ من، تشته كی ژێ ره  دبێژه . هه چكۆ ب دزیكا. لێ ما چیی ب 
دزی مایه ؟ گاڤا خه به ر دده ، شه وقه یا وی یا ب سه ر پۆرێ وی یێ سپی 
ده  هنه كی دشقته ، ئەنیا وی یا فره ه د قه رمیچه كان ده  دمینه . هه ر رۆژ 
تێ ل بنێ وی دیواری تشــته كی ژ كالۆ ره  دبێژه  و دچه . من ل دێریشــا 
به رێ ئەو نه دیتبوو. پیركا من ل به ر ده ریێ شكه فتێ، ل به ندا باڤێ من 
دمینه  كو ده ولا ئاڤێ ژ چاهلێ بكشینه . دۆلابا ساج د ناڤ ده ستان ده ، 
كه له فه ك هری د بن چه نگان ده یه . دیمه نه كه  وێ یا پڕ خورت هه یه  یا ژ 
به رێ ده ، هه شێ من ل ناڤ هه ڤ دخه ، ژ خوماما وێ ئەز هالێ وێ یێ 
نها باش نكارم بفه سلینم. به نده كه یا چلۆ ل سه ر كه رێ مه  یێ شین، ژ 
ئالی بێنده ران دهات. ژ نشكا ڤه  به رفێ دابوویێ، پشتا وێ هنه كی خووز 
بووبوو، شاره كه  سۆر ل دۆرا چاركا سه رێ وێ بوو. هه یا گهابوو گوند ئەز 
چێبووبووم. من ئەڤ ژ هه ڤالێ خوه  قاسم ره  گۆت، باوه ر نه كر. گۆته ، 
تو دینی. ته  خه ون دیتیيه . ما مرۆڤ هینێ چێنه بووبه  چاوا دبینه ؟ ئا وا 
قاسم ل ورە، ته ڤی تڤنگا خوه  و ره ختێن خوه  یێن چارۆچه پۆ گرێدایی ل 
به ر ره زێ مامه دێ ره شۆ ناهتۆرڤانیێ دكه . د وی هالێ كو چه ند ساه ت 
شوون ده  وێ خه له فێ كه ڕ ب شاشی لێ بته قاندا و ژنا وی یا جوان بی 
بهشتا. من ژی ژ دیا خوه  و باڤێ خوه  ره  نه گۆت. نه گۆت كو من پیركا 
خــوه  دیتیــه . هه قه ت ژی، پیركا من تــام ب وی هاوی بوو كو به ری كو 
وه رم دنیایێ من دیتبوو. نها، پچه كی ژقامكه تی، ل به ر ده ریێ شكه فتا 
بال سه رگۆیێ گوند راوه ستیایه . ل به ندا باڤێ منە. باڤێ من ئەو ئێ ئاڤێ 
ژێ ره  ببه ، لێ یه ك چێنابه  ڤێ جارێ. ژ نشكا ڤه  دۆلابا خوه  یا رستنێ 
داتینه  و دچه  بال باڤێ من. باڤێ من ئاڤێ ژ چاهلێ دكشــینه ، خوێدان 
ب سه ر ره ها ستویێ وی دكه ڤه . ب تلیا خوه  كالێ من ئێ ب وی زلامێ 
بیانی ره  داخڤه  ئیشاره ت دكه  و ژ باڤێ من ره  دبێژه : "من تم دگۆ، چقاس 
مه زن دبوو دشبیا باڤێ خوه . هه م ئەخلاقێ وی، هه م شكلێ وی." راستی 
ژی، پــڕ زه همه تــە مرۆڤ كاربه  كالێ مــن و باڤێ وی ژ هه ڤ ده رخه . چ 
بگره  د هه مان ته مه نی ده  مرنه  و ب شێل و تمتێلا خوه  ژ باڤ و لاوه كی 

بێتر دشبن جێویان.
    باڤێ من، ده ولا ئاڤێ داڤێژه  ئەردێ و تف دكه . "دیسا ئەو،" دبێژه  
و به رێ خوه  دگوهه ره . تو نابێژی ویێ بیانی خه زوورێ باڤێ منە، ئانگۆ 

كالكێ من ئێ دن. هه ر رۆژ ژ گوندێ پشــت گیێر تێ ژ كالۆ ره  دبێژه ، 
"قه ولێ مه  نه  وها بوو" و دچه . كالۆ خوه  ژ به ر دیوارێ هه ره ما مه  ناده  
ئالی. پشتا خوه  دده  كه ڤرێن به ندێ ئێن وه كه  كه زیێن زه ر ئێن كه چه كێ 

هووناندی نه  و گهایه كی د ده ڤێ خوه  ده  دجوو. 
      هیره هیــره ك ب چه نــد زلامێــن كو ژ ناڤ ئــەردێ كه ڤرخاران تێن 
دكه ڤه : "مه  گۆ قه ی وێ ڤێ جارێ،" یه ك ژ وان دبێژه ، لێ هینێ گۆتنا 
كو نه خویا یه  ژ ده ڤێ كیژان ژ وان ده ردكه ڤه  ته مام نه بوویه ، چاڤێ وان 

ب مریێ بنیا هۆلكێ دكه ڤه  و سه وت ژ وان دبره . 
    " كا مریه كی ڤێ داویێ تنه  ژ مه  ره  ‘بێژه  ئەڤ چ ته بایه ؟" یێ ماهدێ 
وی ژ گشان خوه شتر دبێژه . مه رڤه كی مه یه . وێ كه چكا كو هه ری داوی 
وێ ژ دنیایێ كۆچی ڤر كر، ژ ئالی مه كته بێ ده  تێ. ئە و مه كته ب به رێ 
ژی هه بوو، لێ تشــتێ كو ڤێ كه چكا كو ژ نه خوه شــیه كه  سێنگێ مریه  
دبێژه  نها یه كینه یه كه  له شكه رێن ده وله تێ تێ ده  ب جه بوویه . ما به ڕا 
وا خوارزیێ من وسڤ: ل وێ قه ره قۆلێ ب لێدانێ قۆپ كرنه ، لۆما هینێ 

ژی دكوله .
    "مــن ڤیــا نه دیتیه ،" كه چك دبێژه . "پڕ كه س ژ گوند رابوون. به لكی 

ئەو ژی ژ وانابه ."
    دیتنــا نه دی، خوه  ل به ر بیرا ســۆر دبینم. هــه وارێ، هه وارا دینك، 
ل ور، ل بــه ر ده ڤــێ چاهلێیه . ژ جیــێ كو خوه  به ردابوو و خه نقاندبوو، 
ل ئاڤا چاهلێ دنه ره . ته رهكه كه  گه نم د ناڤ ده ستێ وێ ده یه ، هێدیكا 
دهه ژه . كێزیكه كه  هه جێ ل سه ر ده ڤێ بیرێ خوه  دلڤینه . شێخۆ، وه ك 
هه ر جار، ل ناڤ ئەردێ نۆكان ب پیره كا خوه  ره  شه ر دكه . فه له ك، ل 
سه ر جانوویا خوه  یا سۆر، ل سه ر رێكا بلشێ، بۆ به ستكا كو لێ هاتبوو 

كوشتن دبه زینه .
      "لێ،" دبێژه  ره مه زانێ خوه دیێ خانا كو زه مانه كی ل گوند هه بوو، 
چاخا ئەز خوه  ل به ر خه رزكا بنیا خانێ دبینم. "مریێن ڤێ داویێ پڕێن 

وان ژ تشتێن نوو دمرن. مه  ئەڤ تشت نزانبوون."
    دیتنا نه دی، ژ هێلا پالێ ره شێ پیره ژنه كێ دخویێ. یه كه  نوو. ژ مێژ 
ڤه  بوو ژ وێ ریێ مریه ك داخلی ناڤا گوند نه بووبوو. هه رچیێ كو دمر و 
ژ دنیایێ كۆچ دكر، ژ ریا ناڤ ره زان دهات و له وما ناڤێ وێ ریێ بوو ریا 
كۆچێ و ما. تام ئەز ژی دكم لێخم هه رم ناڤ زارۆكێن ل پشت مالان ب 

كه ڤرخاران دلیزن، كو ته ڤێن وان، گه له كی به ریا من، رۆژه كێ د هه ژۆكه كێ 
ده  د شكه فته كێ ده  فه تسینه  و هاتنه  ڤر، لێ دلێ من دشهته  و ئەز ب 
ئالی وی ره شێ ب ئالی ناڤا گوند ده  دبه زینه  تێم. ئە ز د به ر كداسا مالا 
مه تكا من ره  دچم، ل ســه رێ قۆرزیێ پێرگی وێ تێم. هوفه كوفه ك پێ 
دكه ڤه ، ب هلمه گولمه كه  نه خوه ش خوه  ب سه ر من ده  دته وینه . سه رێ 
من ماچی دكه : "مالا من شه وتی،" دبێژه  "وێ به لالووكا ستوویێ ته  هینێ 
ژێ نه چوویــه . ئە گیدێ من." تێ بیــرا من. دیا منە. ژ بۆ به لالووكا من، 
چقاس ئەز گه راندبووم، لێ ت تشته ك ل من نه هاتبوو و به لالووكا من ژ 
من نه چووبوو. وێ دپه لینم. هینێ ژی هه یه . وه كه  لبه ك نۆك مه زن بوویه . 
به لالووكا من. دیا من. چقاس پیر بوویه . چاڤێن وێ هوورك بوونه ، هه و 
مانه  د وان كۆرتكان ره  هه رن خوارێ و وندا ببن. "هگیدێ من، ئەز قوربانا 
تــه ،" دبێــژه  و من د هه مبێزا خوه  ده  دگوڤێشــه . دبێم كووڕڕ و دگریم. 
پالا خوه  دده  دیوێر و پشتا وێ یا خووز هێدی هێدی ب دیوارێ خانیێ 
مــالا مه تكا من ڤه  دخركه ، تێ خوارێ. ل به ر دیوێر كه تی، روونشــتی، 
سه رێ من مست دده  و نیڤی ب كه ن نیڤی كه لۆگری، د گوهێ من ده  دكه  
پسته پست: "كا سه ید، برایێ ته ، كورێ من، نه  ئەو ژی هات ڤر؟ به ری 
من هات، ما ته  ئەو نه دیت، هه  به رخێ من؟ گۆ یادێ ڤا ئەز دهه رم، تو 
ژی وه ری ها، هه ؟" ژ نشكا ڤه  سێنگا وێ هلتێ و كووڕه كووڕه كه  هشكا 
پێ دگره . ئیسكه یسكا وێ ته ڤی كوخك و هێستران تاهده یه كه  مه زن ل 
گه وده یا وێ یا زه یف دكه . رادهێژه  ده ستێ من و رادبه . ب گاڤێن له زاله زا 
من ل په ی خوه  دكشــینه ، وه ختا ئەم د به ر ته ندوورا مالا مه  ره  دچن، 
كه ســه ره كێ ڤه دده ، دبێژه  "هه رێ لاوۆ." به رێ خوه  دده  هێلا هێورزه یا 
زارۆكێن ل دۆرا گۆمه یێ بنانیا هۆلكێ و ڤێ گاڤێ ده ســتێ من به ردده ، 
پلۆز دبه  ب به ره پێش ده . خوه  دگهینه  وان، وه كه  كێره ندیه كێ وان تیش 
دكه  و خوه  داڤێژه  سه ر وی ئەیارێ سۆر ئێ مرۆڤان. وی لاشێ گه نی و 
هنجراندی. وی شكلێ بێته شه . "لاوۆ!" دقیره ، ب قیرا وێ ره  باڤكێن ل بن 
هۆلكێ روونشتی ژ جیێن خوه  چه نگ دبن. "مالا من شه وتی!" دبێژه ، خوه  
ب سه ر ده  دقونجفینه ، سه رێ وی ب روویێ خوه  ڤه  دده وسینه . زارۆك 
خوه  ددن ئالی. ب چاڤێن به لیسك لێ دنهه رن. هه زهزی و شه لۆشه هتی، 
ب وی لاشێ كو برایێ من بوو ڤه  كیپ دبه . برایێ من سه ید. باڤێ من ئەو 
نه دیت و مر. باڤێ من، ل سه ر ریا سته ورێ مر. دیا من هه ر شه ڤ ژ مه  

ره  دگۆت. ســه ید فاهم نه دكر. "ریا سته ورێ دچه  كور؟" دگۆت، بچووك 
بوو، پۆرێ وی خه له ك خه له كی. نها پۆر پێڤه  نه مایه . ســه ید، ســه یدێ 
برایێ ئە گید، كورێ ئاسۆیا ژنه بی، باڤێ وی ل ریا سته ورێ هاتی كوشتن. 
كالكێ من ژ بۆ ڤێ تمی دهات ل بنیا نه والێ، ل به ر به ندا هووناندی ئا 
هه ره مێ مه  ب كالۆ ره  خه به ر ددا، دگۆت "قه ولێ مه  نه  وها بوو." گوند 
ب چه وه چه وه كێ ب سه ر هه ڤ ده  دچه  و تێ. باڤێ من ب هه لكه هه لك 
د ده ریێ هه وشێ ره  ده رتێ. پۆرێ وی یێ شایك ب ئەنیا وی ڤه  زه لقیه . 
باڤــێ من وه ك زاڤایه كی یه . ســمبێلێ وی ژی تنــه . پیركا من ژ ده ڤێ 
شكه فتێ، كه له فه ك تا ل دۆرا ملێ وێ گه راندی، "جاهلۆ مه چه ،" دبێژه ، 
"لێ ته و ئەو ب بازدان دچه . ئاخخ ئاخ، ژ كه ربێن وه . ره ها وه  گشا یه كە. 
تێ ژی ببی وه كه  باڤێ خوه  و كالێ خوه ." كه ڤر و به ر ژ به ر پیێن وی 
یێن خواس دپه كن، خوین ژ به ر پێچیا سه ری یا پیێ وی یێ راستێ تێ. 
ب ناڤ ره ملكا گوند دكه ڤه . تێ، دكه ڤه  ناڤ هێورزه یێ. رادوه سته . دچه . 
رادوه سته . دچه . "من گۆ نه چه ، چوو،" پیرێ دبێژه  و دلووبینه . "یان نا" 
     ب ده ستێ وی دگرم، ل من واردقله . پۆزێ وی، پۆزێ سه ید. به لكی 
ئێ من ژی. پۆزێ مه  گشان وه ك هه ڤ بوو. به رێ وی زۆق ل من، چاڤێن 
وی وه كه  كو تێن ب هه ڤ ڤه  بزه لقن. دا كو چێتر ببینن. دا كو من ببینن 
و ب چاڤه كی مه زن و به ل من ببهیسه  كو ببێژمێ، "یابۆ، ڤا دیا من. ویێ 
هانێ ژی ســه یدە. ســه ید، پشتی كو ته  دا سه ر ریا سته ورێ ب رۆژه كێ 
چێبوو. سه ید تو نه دیتی. نها ژی نابینه . سه ید برایێ منە، یابۆ. لێ پۆزێ 

وی پۆزێ وی تنه . پۆزێ وی ژێكرنه . گوهێ وی..."
     دیا من داوا خوه  دده  هه ڤ، دكه ڤه  ملێ سه ید، لاشێ په لخی ئێ د 
ده ق و قورسكێن سۆر ده  مای. ژ دیا من درێژترە. سه رێ وی ل با دبه ، 
دكه ڤه  سه ر چه نگێ دیا من و دكوله  گاڤا دمه شه  د ناڤ خه لكێ ره . سیه كه  
تاری د سه ر روویێ دیا من ره  دچه . وه كه  ئەوره كی. نه وێره ، به لكی شه رم 
دكه ، سه رێ خوه  ژ به ر خوه  ده رناخه . نه ما دكه  ئیسكه یسك. ئە ز و باڤێ 

من، ئەم ژی ب هه ڤ ره  ددن په ی وان هه یا مالێ.
     "پشتی كو هنه كی گوڤوری، فرۆكه  بوو، مه  گۆ ئەم ئێ ژ گوند رابن،" 
یادێ دبێژه . ل به ر تفكا هوندر. سار و سه رمایه ك چێدبه . وه كه  چاخا ئەز 

د زكێ وێ ده ، هینێ چێنه بووبووم، پیركا من ژ ئێزنگان دهات.
   "شه ر ده ركه ت، قه ره قۆل هات، ره ز شه وتی، پسیكا ئە گید د چاهلێ 

ده  وه ر بوو، مه  گۆ ئەم نه ما ‘كارن ل گوند بمینن" لێ ئەز، پشــتی كو 
پسیكا من ئا گه ورك مر، ب تایێ كه تم. ئە م ب رێ نه كه تن. سێ مه هان 
د ناڤ جیان ده  بووم وه ك قورمك، مام له په ك. چاڤێن من زه ر بووبوون، 
دنیا زه ر بووبوو، قه ت و ماخێن بانێ خێنی ب سه ر من ده  دهاتن و وه كه  
قایشــێ ڤه دزه لیان. دوور دكه تن، چاڤێن من تژه  رۆناهی دبوو و شــالكا 
ل دیوار ب سه ر من ده  نخوون دبوو، تاریه ك فه تسۆك ئەز دپێچام. ئەز 

مرم. بێیی كو پێ بهه سم.
    "و  چــاوا ده بــار كر ل وی باژاری، ون نه چوونا، ما كه ســی نه گۆت؟" 
باڤێ من دبێژه ، درانێن وی سپی وه ك لبێن برنجێ نه . ل هه مبه ر ژنا خوه  
یا پیر وه كه  زارۆكه كی ناشییه . ته ریشه ك ل پێچیا خوه  گرێدایه . خوین 

لێ هشك بوویه .
    "ما مه  ئێ چاوا ل گوند ده بار بكرا؟ هه ر تشــت دقه ده ،" دیا من ب 
ئاخین دبێژه . "هه ر تشت دقه ده ، مسته فا، لێ ڤی ده ردا قه ت نه قه ده ." 
كوته كوتا سێنگا وێ تێ مه  گشان. ژ من وه ره  سه ید ژی خوه  ل سه ر ڤی 
ده نگی دله قینه ، هه ول دده  ســه رێ خوه  به ر ب جیێ ده نگ ڤه  بگهینه . 
دیا من ده ستێ خوه  داتینه  سه ر سه رێ وی. كه فا ده ستێ خوه  ل چه رمێ 

رووت و پووچ دگه رینه . 
          "تشــتێن كو ئانین ســه رێ وی،" هێدیكا دبێژه ، ب ده نگه كی 
كوور. "ژ من ره  نه دگۆتن. داویێ د ته له ڤزیۆنێ ده  ده ركه ت. ب شه ڤ من 
شامبۆره ك ل سه ر سێلێ دپاهتن. من ته رمێ وی د ته له ڤزیۆنێ ده  دیت. 
وی خستبوون چ هالی. ئە ڤ نه  مرن بوو، نه  وه ك مرنا ریا سته ورێ بوو، 
مسته فا. مریه ك كوشتبوون." لێڤێن وێ درجفن. "ژانا مرنێ دا دلێ من. 
ژخوه  ئەز ئا چوونێ بووم. لێ ئەو وی سێویكا. د گولا ئەمرێ خوه  ده . 

هینێ نوو مه  یه ك ژێ ره  خوه ستبوو"
     سه رێ خوه  د پاجێ ره  ده ردخم. دبێژم قه ی ئەز ئێ بفه تسم. بێهنا 
من دچكه . گوهێن من گران دبن. مۆزقرتكه ك د ناڤ سه رێ من ده  دگه ره . 
دكه  ڤنه ڤن. سیاره یا پاجه یێ ل دۆرا خوه  دزیڤره . دكم ناكم، ناسه كنه . 
ده ســت و پیێن من ب به ر چه رخا وێ دكه ڤه . ره شــێ پیرا من ب دیارێ 

بێنده ران دكه ڤه . پیرا من تێ. به رف تێ.


